U-landsseminar 12. februar 2008: 
Er biodrivstoff en trussel mot å fø jordas stadig økende befolkning?

Av Trond Sæbø Skarpeteig, FIAN
Takk til Spire for å invitera til ordskifte om vår tids største utfordring: 850 millionar medmenneske som svelt.
 
FIAN arbeider mot svolt slik Amnesty arbeider mot politisk fengsling. Vi forsvarar retten alle menneske har til å brødfø seg sjølv, både i konkrete saker, og når statar utformar politikk. Dei menneska som svelt er som regel dei mest marginaliserte, både sosialt og økonomisk, og satsing på biodrivstoff er problematisk om vi skal sjå på dei sosiale konsekvensane.
 
JA: Det er avgjerande at vi finn måtar å redusera drivhusgassutslepp på. Global oppvarming er eit trugsmål mot retten til mat til utviklingsland, fordi det aukar risikoen miljøkatastrofar og ekstremvær, som tørke og flaum.
 
Satsinga på biodrivstoff har som føremål både å vera ein del av løysinga på energikrisa og på klimautfordringane. Men om biodrivstoff skal kunna konkurrera med olje, må prisane på jord og lønsnivået haldast nede, slik som i Brasil. Alternativt må det reguleringar til for å tvinga opp forbruket, slik som det norsk påbodet om 7%. 
 
KVEN ER DET SOM SVELT?
Talet på menneske som svelt aukar for kvart år. FIAN ser ingen framgang her, trass i mange lovnader frå verdas statar. I følgje FN er det minst 850 millionar – det aller fleste på landsbygda der maten blir dyrka. Det vi ser i dag er at talet på menneske som svelt er stabilt, og dette skjer saman med ein enorm økonomisk vekst. Altfor mange menneske blir marginaliserte på grunn av dagens strukturar innan økonomi og politikk, og satsinga på biodrivstoff vil forsterka dette motbydeleg systemet der nokon må arbeida som lågtløna slavar for at vi skal innfri klimaløftene våre.
 
Slik det blir produsert i dag, skaper auka biodrivstoffproduksjon, meir svolt. Fordi: Biodrivstoff blir for det meste laga av matvarer som mais og olje, og dette har auka prisane på mat og vil føra til skarp konkurranse om jord og andre ressursar for matproduksjon. Det vil råka fattige menneske hardast.
 
Prisane på mais og kveite har auka dramatisk, og har hatt alvorlege konsekvensar for mange menneske i Amerika. Det har vore opptøyer i Mexico. Det er venta prisauke på alle typar mat på grunn av dette. 
 
Og prisen på palmeolje i Indionesia er nesten dobla, hovudsakleg pga biodrivstoff. Organisasjonen Sawit Watch åtvarar EU i eit brev om at biodrivstoff er ein av dei sterkaste drivkreftene for storskala industriproduksjon, ein produksjon som bidrar til global oppvarming, sosiale konfliktar og monokultur in Indonesia.
 
Ferske rapportar frå Latin-Amerika fortel om negative konsekvensar av biodrivstoffproduksjon: småbrukarar blir pressa vekk, jordreformpolitikk blir trenert, og arbeidsvilkåra verre. 
 
FN S GENERALFORSAMLING
Eg var på FNs generalforsamling i oktober og høyrde FNs spesialrapportør på retten til mat, Jean Ziegler advara mot biodrivstoff.


Ziegler oppmoda verdas statar om å umiddelbart å slutta med å gjera mat om til biodrivstoff, og bruka dei neste fem åra på å utvikla teknologi for å laga biodrivstoff av plantar som ikkje kan brukast til mat.

Ziegler argumenterte i FN med at det er umoralsk å fylla tanken med det som trengs for å fylla ein tom mage. Det trengs 250 kilo mais for å laga 50 liter agrodrivstoff, sa Ziegler. Dette er jo nok til å brødfø ein menneske i eitt år.
 
Sett i lys av presset på mat og matjord, synest FIAN at Zieglers forslag til FN om eit moratorium er interessant: Statar bør etablera eit femårig moratorium eller stopp for alle initiativ til å laga biodrivstoff. Dette vil gje oss nok tid til å vurdera konsekvensane for retten til mat, for sosiale forhold, for miljøet og for menneskerettar, og hindra at brodrivstoff skaper svolt. 
- Biodrivstoff må produserast av ikkje-mat, jordbruksavfall og restar heller enn mat, for å hindra dei sterke prisaukene på mat, vatn og jord som hindrar at desse ressursane blir brukt til andre formål enn matproduksjon.
- Biodrivstoff må vera basert på familiejordbruk heller enn industrimetodar, for å hindra at ein skaper svolt, men heller nye arbeidsplassar og bygdeutvikling som dei fattig får del av.

Debatten i FN var interessant, og fekk fram dei ulike standpunkta:
Nigeria har auka produksjonen av mat kvart år dei siste åra, og spør om moratoriet på biodiesel må følgjast av alle land…

Venezuela er opptekne av tilgang til mat. Importen vår har gått ned. Vi avviser ideen om at mat skal gjerast om til drivstoff når det er mangel på mat.

Colombia har byrja med biodrivstoffproduksjon, og har ubrukt jord som kan brukast. Dette skapar arbeidsplassar og er eit alternativ til ulovleg produksjon i landet vårt. Dei reserverer seg mot eit 5-årsmoratorium.

Indonesia: Internasjonal økonomisk politikk og handelspolitikk må ikkje ha negative konsekvensar for småbrukarar i Sør. Me støttar ikkje moratoriet mot biodrivstoff.

Brasil satsar på biodrivstoff. Då er det jo interessant at MST går sterkt imot agrodrivstoff. Det er eit paradoks at Lula går imot dette.


EIT ROTE SYSTEM
Det som uroar meg mest, er at reduksjonen i talet på menneske som svelt, går saktare og saktare. Sosial og økonomisk marginalisering skjer ssytematisk, og sjølv små prisauker får enorme konsekvensar for den som ikkje har stort.
 
Eg argumenterer ikkje for at biodrivstoff trugar tilgangen til mat. Problemet dei siste tiåra har jo ikkje vore mengden med mat: Problemet er at dei 850 millionane ikkje kan dyrka eller kjøpa den maten dei treng! Vi har faktisk sett at auka etterspurnad fører til auka produksjon. 

Biodrivstoff må heller lagast av plantar som ikkje blir brukt til mat og avfall frå landbruket. Men dette spørsmålet må sjåast i samanheng med klimautfordringane og energiutfordringane generelt. FIAN har ikkje noko standpunkt til kva for drivstoff som er det beste alternativet, og er ikkje overtydde om at etanol er ei god løysing.
 
Debatten viser at eksportinntekter ofte står i motsetting til margunaliserte mennesle sin rett til å brødfø seg sjløv. Her må den norske regjeringa velja side med dei som treng solidaritet, og det er ikkje plantasjeeeigarane og statsapparatet.

Befolkningsvekst skaper utfordringer som økt etterspørsel etter både mat og drivstoff. Parallelt med denne utviklingen, skjer endringer i forbruksmønstre og spisevaner, med økt inntak av kjøtt, faktorer som presser verdens landbruksarealer, som er en stadig knappere ressurs.

Produksjon av biodrivstoff krever store landbruksarealer. I Stortingets Klimamelding skal vanlig drivstoff i Norge inneholde 7 % innblandet biodrivstoff innen 2010.
- Hva slags konsekvenser vil økt forbruk av biodrivstoff få for verdens 800 millioner underernærte og sultende?
- Hvordan kan vi garantere at Norge ikke benytter seg av biodrivstoff som går på bekostning av matsikkerheten i land i Sør?
